
Pyɛɛ
ŋrɔ a

Ǝnyɔnudisa
Wema ǝla i nyi amǝvǝ a tɔ kǝ Pyɛɛ i ŋrɔ a. Ǝ lǝ ŋrɔ wema ǝla ɖiɖa

amǝ kǝ nyi xɔsǝtɔ awo see. Lǝ wema a mǝ a ǝnu kǝ ji pyɛɛ xonu do
a i nyi vìxonukramǝtɔ kǝ gban dǝ xixǝ a mǝ ɖɛ awo. Ǝ lǝ byɔ xɔsǝtɔ
ɖǝsyaɖǝ bǝ wo a hǝn aye dǝ vixonukpramǝtɔ wo ŋ, ɖo wo lǝ kpra
amǝ wo bǝ wo zan agbǝvɔɛn. Ǝ gbǝ lǝ byɔ wo bǝ wo a lǝ xɔsǝ àdɔd̀o
a dǝ àsi, i bǝ cagbǝ amǝ wo see na xɔsǝ i dɔ i Yesu vava lǝ dinŋdin.
Ǝnyɔta kǝ lǝ wema mǝ awo ɖoo kǝ: Ǝgbǝji nɔnɔ, jìgbɔɖ̀i xɔxɔ.

Cocomǝ kǝ wema a hǝn awo
Pyɛɛ ci xɔsǝtɔwo (1:1-2)
Ǝdɔ kǝ Kriso dɔ xɔs̀ǝtɔ a (1:3-21)
Ǝnyɔ kǝ wo nu dǝ vìxonukpramǝtɔ wo ŋ a (2)
Yesu vava (3)1Ǝnyǝ Simɔɔ Pyɛɛ, kǝ nyi amǝsǝntɔ i gbǝ nyi
amǝdɔɖiɖa Yesu Kriso tɔ a, i lǝ ŋrɔ wema ǝla. Ŋ lǝ ŋrɔ ɛ
ɖiɖa miawo kǝ wɔ xɔsǝ xɔ afi míatɔ mɔki ɖɛ, to mía Mawu
xɔg̀antɔ Yesu Kriso y'enu jɔjɔ wɔwɔ mǝ a. 2Nǝ àfǝnu kidǝ
fàfa na nyi miatɔ sùgbɔ, to Mawu kidǝ Yesu mia Xotɔ dǝsi
dǝsi mǝ.

Nɔnɔmǝ nyɔɛ kǝ xɔsǝtɔ ɖo a wɔ ɖɛ a

1Mawu cɔ ye ŋta ŋusǝn sǝ na ǝnu kǝ mí hian i la sǝ nɔ àgbǝ̀ awo
see mí kidǝ bùbù ɖo nǝ Mawu. Ǝ́ disa amǝ kǝ yɔ mí, nǝ mía ɖo

màma lǝ ye ganŋgan kidǝ ye xomǝ nyɔnyɔ mǝ a nǝ mí. 4Mawu to
ǝnu hunna wo ji, i wɔ i ǝzǝ̀ ganŋgan kǝ xɔ àfi i ì dǝ nǝ míawo va mǝ.
Nǝ mi xɔ ǝnu hunna wo a, mia tǝ ŋ́ gro cɔncrɔn kǝ ǝnujroamǝ vɔɛn
wo hǝn nɔ va xixǝ ǝla mǝ awo, i a ɖo màma lǝ Mawu ye nɔnɔmǝ mǝ.
5Cagbǝ hunna tɔ a, mi tǝkpɔ i a wɔ nɔnɔmǝ nyɔŋ̀gbin ɖɛ, sǝ kpǝ nǝ
mia xɔsǝ, i a ji ǝnunyanya sǝ kpǝnǝ mia nɔnɔmǝ nyɔŋ̀gbin a, 6 i a wɔ
amǝɖǝkijiɖulǝ ɖɛ sǝ kpǝ nǝ mia nunyanya, i a cɔ vǝv̀ǝ dǝ nǝ ǝnu sǝ
kpǝ nǝ amǝɖǝkijiɖulǝ, i a cɔ bubu ɖo nǝ Mawu sǝ kpǝ nǝ vǝv̀ǝ dǝ nǝ
ǝnu. 7 i la sǝ vɔ ɛ a, mi cɔ nɔvi wɔwɔ sǝ kpǝ bubu ɖo nǝ Mawu, i cɔ
rɔǹrɔǹ sǝ kpǝ nǝ nɔvi wɔwɔ. 8Nɔnɔmǝ hunna wo i mi ɖo a wɔɖɛ. Nǝ
nɔnɔmǝ hunna wo sùgbɔ lǝ mía si a, wo a na i mi a bi l'ǝdɔ wɔwɔ
mǝ, i mia lǝ yì ŋkɔ gàsyagamǝ lǝ Àxotɔ Yesu Kriso dǝsi dǝsi mǝ. 9Nǝ
amǝɖǝ ŋ́ wɔ nɔnɔmǝ hunna wo ɖɛ o, a wɔɖɛ sigbǝ ŋkuvitɔnɔ ǝnǝ, i
ŋ́ ka kpɔ ǝnu nyɔŋ̀gbin o, ŋ́ gbǝ ɖoŋ bǝ wo lǝ̀ ye lǝ yee gɔj̀ǝjǝ xoxo
tɔ wo mǝ o. 10Ǝnǝ a, nɔvixɔsǝtɔ wo, mi do ŋusǝn dǝji kpee, nǝ mia
nɔ ǝg̀bǝj̀i nǝ yɔỳɔ kǝ Mawu yɔ mi a; kidǝ càncan kǝ ì can mia; nǝ
mi nɔ àgbǝ ǝnǝ a, mi ŋ́ ka gejɛn dǝ ǝnuvɔɛn mǝ gbǝɖǝ o. 11Nǝnǝ i,
Mawu la hun ǝmɔ nǝ mi faa, nǝ mia ɖo mía Xotɔ Yesu Kriso kǝ nyi
mia xɔg̀antɔ a ye fyɔɖuxo mavɔmavɔ a mǝ nǝ.

12Ǝnu kǝ dɔ i ŋ ɖo nǝ ŋu ǝnu hunna na wo ne mi ŋkeŋkǝ a nǝ.
Gaŋkǝ a, mi dǝsi wo ɖɛ vɔ, i mi nɔnɔ ǝg̀bǝj̀i nǝ àdòdo kǝ mi xɔ a.
13Vɔ̀ a, nǝ ŋ lǝ àgbǝ ɖɛ doo a, ŋ kpɔ bǝ ǝ sɔg̀bǝ bǝ ma a ɖo nǝ ŋu ǝnu

hunna wo nǝ mi, nǝ mia nɔ ǝŋu dǝ wo ji. 14Ŋ nya bǝ tin kuku zan
tǝbɔ. Ɖo mía Xotɔ, Yesu Kriso ɖe é disa ŋ. 15Vɔ̀ a, na a tǝkpɔ i wɔ ɛ,
i nǝ nyi ŋ gbǝ va lɛ a, mia ɖo nǝ ǝŋu ǝnu hunna wo gaɖǝsyaɖǝmǝ.

Pyɛɛ nu sigbǝ wo kpɔ Kriso ye kàfu kafu mɔ a
16Nyawo a, ŋ nyi ǝx̀olɔlɔ i mi kpa nyɔg̀bin, i sǝ nu vàva kidǝ ŋusǝn

mia Xotɔ Yesu Kriso tɔ nǝ mi o, vɔ̀ a, mí kpɔ sigbǝ i gaŋgan mɔ a kidǝ
mía ŋtawo ŋkuviwo. 17Ɛɛn, ǝ̀ xɔ bùbù kidǝ kàfùkafu lǝ Mawu Dàdà
a gbɔ, gakǝmǝ ǝg̀bǝ̀ a lǝ ɖi nǝ ɛ co Mawu kǝ ganŋgan wu ǝnu wo see
a gbɔ bǝ: « Amǝ ǝla i nyi ǝvinyǝ vǝv̀ǝ, ye i ŋ cɔ kidǝ jìjɔ.̀» 18Ǝgbǝ
hunna co ǝji, mía ŋtawo mí sǝ e, gàkǝmǝ mí l'ǝdu kidǝ Yesu l'ǝto
kɔkɔ a ji a. 19Se yi ji a, mí gbǝ kpɔtɔ i lǝ ɖo kàkadǝji nyɔŋ̀gbin nǝ
Mawugbǝɖotɔ wo nyɔ. Mi ɖo la lǝ́ ǝnyɔ hunna dǝ àsi nyɔŋ̀gbin: ɖo, ǝ̀
wɔ ɖɛ sigbǝ kanŋɖe kǝ lǝ na kǝkrǝ lǝ zubru mǝ ǝnǝ, kǝkǝ jǝ gàkǝmǝ
ǝŋu la kǝ, i wretivi nyidin tɔ la na kǝkrǝ mia ye a. 20Ǝnu kǝ mi ɖo la
nya gbɔx̀o a: amǝɖǝ ŋ ɖo la cɔ y'enu nyanya, sǝ ɖǝ Mawugbǝɖotɔ wo
nyɔ kǝ lǝ Mawunyɔ wema a mǝ a gɔmǝ o. 21Ɖo, Mawugbǝɖotɔ ǝnyɔ
ɖekɛn ŋ co àgbǝt̀ɔ y'enujro mǝ o, vɔ̀ a, gbɔǹgbɔǹ kɔkɔ i dɔ i àgbǝtɔ
wó nu nǝ ǝnyɔ kǝ Mawu bǝ wo a nu a.

Vixonukpramǝtɔ wo
Judǝ 4-13

2 Ɖɛɖeca a, vìxògbǝɖotɔ wo, do dǝ Izrayɛlǝ dukɔn a mǝ, nǝnǝ kǝ a,
vixonukpramǝtɔ wo la do lǝ miadomǝ, i la cɔ aye hizi hizi sǝ hǝn

ǝnukpramǝ kǝ la cɔ mi bu a ɖo miadomǝ, kǝkǝ i la gbǝ ǝnukpramǝtɔ
kǝ xɔ wo gan a, ǝnu hunna i la dɔn cɔncrɔn dǝ wo ji kaba. 2Amǝ sùgbɔ
la kprɔ wo do lǝ àgbǝ̀ xoɖu xoɖu kǝ wo lǝ zan hunna mǝ, i cagbǝ wotɔ

a, amǝ wo la ɖǝnuvɔɛn dǝ àdòdomɔ a ŋ. 3Vìxonukpramǝtɔ hunna wo
a, ǝh̀o la byanɔ ŋku nǝ wo kǝkǝ wó a kpa nǝ vìxo wo nǝ mi, i la sǝ xo
nǝ mi ɖu. Vɔ̀ a, wo hwɛɖoɖo lǝ tɔkpo ǝhɔn ǝ dinŋdin, i wo cɔncrɔn
ŋ́ ka grido o. 4Ɖo Mawu ŋ́ gbǝ ǝto ma dɔn nǝ Mawuŋǝdotɔ kǝ jǝ
àgɔ awo o. Vɔ̀ a, ǝ́ lɔ wo kɔ dǝ ǝdo ganŋgan ǝz̀o mavɔtɔ mǝ, i wó lǝ
awɔrɔ mǝ ɖɛ lǝ zubru mǝ nǝ kojoɖoɖo. 5Nǝnǝ kǝ, Mawu ŋ́ gbǝ ǝto
ma dɔn nǝ xixǝ ɖɛɖeca tɔ a nǝ, ǝ cɔ ǝc̀i i sǝ crɔn àgbǝtɔ vɔɛn kǝ lǝ
xixǝ hunna mǝ awo, vɔ̀ a, Nowe kǝ lǝ do agbǝ jɔjɔ zanzan ye ŋǝ a,
i Mawu xɔ gan kidǝ amǝ amadrǝ bu wo. 6Mawu ɖohwɛ nǝ Sodɔmù
kidǝ Gomɔɔ dugan wo, i cɔ ǝz̀o sǝ vɔ wo; ǝ wɔ ǝnǝ i sǝ ɖǝ ǝnu kǝ
la va jɔ dǝ amǝvɔɛn wo ji a disa. 7Vɔ̀ a, Mawu xɔ Lɔtǝ gan, ya nyi
amǝ jɔjɔ, i àgbǝ̀ xoɖu xoɖu kǝ àgbǝtɔ vɔɛn y'egamǝtɔ wo zan nɔ a,
vǝ nǝ ŋ. 8Ɖo ǝnu jɔjɔ wɔtɔ hunna nɔ wo domǝ, i lǝ kpɔ ǝnu kǝ wo lǝ
wɔ awo, i gbǝ lǝ sǝ, ǝnu hunna dɔ i à lǝ sǝ vǝv̀ǝ lǝ yeji mǝ ŋkǝ ŋkǝ.
9Hunna ɖǝ disa bǝ, Ǝtɔhonɔ nya sigbǝ à xɔ amǝ kǝ sǝ nǝ ǝtonu nǝ ɛ
awo gan lǝ tǝtǝkpɔ mǝ mɔ a, nǝnǝ kǝ i gbǝ nya sigbǝ i cɔ amǝ kǝ lǝ
wɔ ǝnuvɔɛn awo ɖɛ, i la dɔn ǝto nǝ wo lǝ kojoɖoɖozangbǝ a nǝ. 10A
dɔn ǝto nǝ amǝ kǝ kprɔ nǝ ǝjrovɔɛn wo ŋtiran tɔ do, i wo ŋ́ bu nǝ
Mawu ǝ cɛkpakpa awo taŋ.

Vixo-nukpramǝtɔ hunna wo sǝn nǝ ǝŋuta, i xo nǝ nu kidǝ
ganganŋgan, i wó ŋ́ bu nǝ ǝnu kǝ jǝ nǝ bùbù a wo, vɔ̀ a, zù i wo
zu nǝ wo. 11Mawuŋǝdotɔ wo wɔ ŋusǝn ɖɛ, i gbǝ wɔ àcɛ ɖɛ wugan
vixonukpramǝtɔ wo; gaŋkǝ wo ŋ́ zu nǝ ǝnu hunna wo lǝ Ǝtɔhonɔ ŋkɔ
o. 12Vɔ̀ a, amǝ hunna wo wɔ ɖɛ sigbǝ ǝgbǝmǝran ma wɔ susu ɖɛ ǝnǝ,
wo wɔ wo ɖɛ nǝ feca mǝ jǝjǝ nǝ wo a crɔn, wo zu nǝ ǝnu kǝ wo ŋ́
dǝsi a o. Wo a wu wo sigbǝ wo wu nǝ ǝgbǝmǝran mɔ a. 13Nǝnǝ i wo

a tu àgɔ̀ kǝ wo jǝ a ye fǝn nǝ wo a nǝ. Ǝnu manyɔmanyɔ wɔwɔ i jɔ
nǝ ǝj̀ì nǝ wo, i wo gbǝ wɔ nǝ ɛ lǝ ǝŋukǝkǝ mǝ. Nǝ wo lǝ ɖù azan kidǝ
mi a, wó nyi ŋkpǝn, i nyi ǝnu xoɖu xoɖu. Nǝ wo a lǝ xovì nǝ mi i jɔ
nǝ ǝj̀ì nǝ wo. 14Ǝhasi wɔwɔ i byanɔ ŋkuvi nǝ wo, i àgɔ̀ jǝjǝ ŋ́ tinɔ ǝkɔ
nǝ wo o, i wo a ɖo feca nǝ amǝ kǝ ŋ́ wɔ ŋusǝn ɖɛ lǝ xɔsǝ mǝ awo, i
wo a jǝ mǝ. Ǝ̀ho jiji i byanɔ ŋ nǝ wo; Mawu do nu wo vɔ. 15Wo co
lǝ ǝmɔ jɔjɔ a ji, i bu, i cɔ Balamù kǝ nyi Bosɔɔ ye vi ye mɔ. Balamù
hunna a, wo na ɛ ǝh̀o i a sǝ wɔ ǝnuvɔɛn, i ì gbǝ ɖekia ɖɛ i ǝh̀o hunna
dɔɛn. 16Vɔ̀ a, wo gbǝ ǝnyɔ nǝ Balamù, nǝ àgɔ̀ kǝ ì jǝ a taɖo. Nyawo
a, ǝs̀ɔkɛtɛkɛtɛ kǝ ŋ́ xonǝ ǝnu a o, tɔ nuxo xoxo nǝ ɛ dǝ agbǝtɔ ye gbǝ
mǝ, i ɖo cukunu kǝ ǝg̀bǝɖ̀otɔ a lǝ wɔ a ǝtǝ.

17Vixonukpramǝtɔ hunna wo wɔ ɖɛ sigbǝ, ǝtɔjɔxo kǝ ŋ́ na nǝ ǝci a
ǝnǝ, wo wɔ ɖɛ sigbǝ akpɔkpɔ kǝ aya gaŋgan lǝ dɔn yikɔ a ǝnǝ. Mawu
cɔ toho ɖɛ nǝ wo dǝ zubru gaŋgan a mǝ. 18Wo a lǝ xonu kidǝ àkɔ,
i na lǝ nu ǝnyɔ gbale wo. Ǝnu xoɖuxoɖu wɔwɔ y'ejro kǝ wo wɔ ɖɛ
a, i wo sǝ lǝ nɔ amǝ kǝ co lǝ àgbǝvɔɛn zantɔ wo mǝ troɖo awo dǝ
feca mǝ. 19Wo dǝ nǝ ǝzǝ nǝ wo bǝ wo a jǝ woɖekiwo si, vɔ̀ a, wo ŋta
wo nyi hwasi nǝ jɔjɔ kǝ dɔn nǝ amǝ yi cɔncrɔn mǝ awo, ɖo hwàsì i
amǝsyamǝ nyi nǝ ǝnu kǝ ɖu nɔ lǝji a. 20Nyawo a, amǝ kǝ co lǝ ǝnu
xoɖu xoɖu xixǝ a mǝ tɔ wo mǝ, to Yesu Kriso kǝ nyi mia xotɔ, i gbǝ
nyi mia xɔg̀antɔ ye dǝsi dǝsi mǝ a, nǝ wo gbǝ trɔ gbǝ wo ɖekiwo ɖɛ
nǝ ǝnu xoɖu xoɖu hunna wo ɖu lǝ wo ji a, wo nɔnɔmǝ gbǝ va nyra
nɔ wugan sigbǝ ì wɔ ɖɛ ɖɛɖeca a. 21Wo desi ǝmɔ kǝ kprɔ nǝ amǝ yi
ǝnu jɔjɔ wɔwɔ gbɔ a, vɔ̀ a, wo gbǝ Mawu ǝsǝ kɔkɔ kǝ wo kpra wo a
ɖɛ, ǝnǝ a, nǝ wo mɛnɛ gbǝ ǝmɔ a dǝsi dǝsi a, a nyɔ nǝ wo wu. 22Ǝnu
kǝ jɔ dǝ wo ji a sɔg̀bǝ kidǝ ǝlo kǝ wo do bǝ:

"Avu gbǝ lɔ ǝnu kǝ i tru a ɖu" nɔmi "ǝhan kǝ

wo lǝci nɔ ifia a, gbǝ trɔ yi bàba mǝ"

Àxotɔ dǝ ǝzǝ bǝ ye a va

3 Nɔvinyǝ vǝvǝ wo, ǝla i nyi wema ǝv̀ǝ̀ a tɔ i ŋ nrɔ ɖiɖa mi. Lǝ
wema amǝvǝ awo mǝ a, ŋ lǝ ɖoŋu ǝnu wo nǝ mi, nǝ mia bù

etamǝ kpɔ dǝ wo ji nyɔŋ̀gbin. 2Mi ɖoŋu ǝnyɔ kǝ Mawugbǝɖotɔ kɔkɔ
wo nu ɖɛɖɛca a, kidǝ ǝsǝ kǝ Àxotɔ mia xɔg̀antɔ do to mia mǝdɔɖiɖa
wo ji a. 3Mi ɖo a nya jǝŋkɔ bǝ: Lǝ ŋkǝkǝ ŋgbǝsi tɔ wo me a, amǝ kǝ
zan nǝ agbǝ sigbǝ i jro wo mɔ awo la va, wo a na nǝ camisi mi. 4Wó
a nu bǝ: Ǝ dǝ ǝzǝ bǝ ye a trɔva aye ? Fi ì lǝ ? Co gakǝmǝ mía tɔgbi wo
ku kǝkǝ jǝ ifia, ǝnu wo see wɔɖɛ sigbǝ i wɔɖɛ ɖɛɖeca a. 5Vɔ̀ a, ǝnu
ɖeka kǝ wo jro i ŋrɔbǝ a i nyi: Ǝ dinŋdin ɖɛifia, i Mawu ɖo jiŋkori
kidǝ anyigban to ye nyɔ ji. Anyigban a, ǝc̀i mǝ i ì dɔn ɛ co, ǝc̀i i ì sǝ
wɔ ɛ. 6Nǝnǝ kǝ i Mawu crɔn xixǝ ɖɛɖecatɔ a kidǝ ǝc̀i gaŋgan a nǝ.
7Ǝnyɔ ɖeka a i Mawu sǝ cɔ jiŋkori kidǝ anyigban ifiatɔ a sǝ ɖo anyi
nǝ ǝz̀o, kǝ la va vɔwo lǝ kojo ɖoɖozangbǝ, gàkǝmǝ amǝ kǝ ŋ bu nǝ
Mawu awo la crɔn a.

8Nɔvinyǝ vǝvǝ wo, ǝnuɖeka lɛ i mi ŋ́ ɖo a ŋrɔbǝ o, ye i nyi bǝ, lǝ
Ǝtɔhonɔ ŋkɔ a, ŋkǝkǝ ɖeka wɔɖɛ sigbǝ ǝx̀o bratɔn ǝnǝ, i ǝx̀o bratɔn
wɔɖɛ sigbǝ ŋkǝkǝ ɖeka ǝnǝ. 9Ǝtɔhonɔ ŋ́ diŋdin nɔ gbɔx̀o i ɖǝ nɔ ǝzǝ
kǝ i dǝ awo sigbǝ amǝɖǝ wo bù nǝ ɛ a o. Ǝ́ lǝ xɔ jìgbɔɖ̀i dǝ miaŋ i,
ɖo ŋ ji bǝ amǝɖǝ na dɔn o, vɔ̀ a, ǝ́ ji bǝ amǝsyamǝ na kpɔ ǝmɔ i trɔ
lǝ ǝnuvɔɛn wɔwɔ mǝ.

10Àxotɔ ye zan a la va sigbǝ frafitɔ ǝnǝ. Lǝ azan hunna gbǝ a,
jiŋkori la bu kidǝ zikiti gaŋgan ɖeka; wo a cɔ ǝz̀ò sǝ crɔn ǝnu kǝ lǝ

jiŋkori awo, wo a ɖo kojo nǝ anyigban kidǝ ǝnu kǝ lǝji awo.* 11Kǝ i
nyi bǝ ǝnu hunna wo see la vɔ ǝnǝ a, mi ɖo a zan nɔ àgbǝ̀ kɔkɔ, i la
bù nǝ Mawu, 12 i la nɔtǝ kpɔ ye zan, i la lǝ wɔ ǝnu kǝji mi sun awo
see, nǝ a va kaba. Azan hunna gbǝ i Mawu la cɔ ǝz̀ò sǝ fyɔ jiŋkori, i
ǝnu kǝ lǝ jiŋkori awo see la lolo lǝ ǝz̀o a ye zozo nu. 13Vɔ̀ a, Mawu
dǝ jiŋkori yeye kidǝ anyigban yeye ye zǝ; leena i wo a wɔ nǝ ǝnu
kidǝ ǝhwɛjɔjɔ lǝ, ǝnu kǝ mí lǝ nɔtǝ kpɔ a nǝ.

14Yeidɔ a, nɔvinyǝ vǝvǝ wo, kǝ mi lǝ nɔtǝ kpɔ azan hunna a, mi
tǝkpɔ i a nyi amǝ kɔkɔ nǝ wo ŋ́ ka kpɔ ǝnyɔ ɖǝ nu dǝ mia ŋ o; i mia
nɔ fàfa mǝ kidǝ Mawu. 15 I mia nya bǝ jìgbɔɖ̀i kǝ mía Xotɔ xɔ a na
ǝmɔ mi nǝ mia kpɔ xɔg̀an. Pɔlu mia nɔvi vǝvǝ a ca ŋrɔ ɛ ɖiɖa mi kidǝ
ŋununyanya kǝ Mawu na ɛ a. 16Ǝnyɔ ɖeka a i yeca nu lǝ yema wo
see kǝ mǝ i kǝnu dǝ ǝnyɔ hunna wo ŋ lǝ a. Afiɖewo lǝ wema a wo
mǝ i wo gɔmǝ sǝsǝ vaaɖi, i ǝnumanya tɔ kǝ ŋ́ rikǝ lǝ xɔsǝ mǝ awo na
d'ǝtagu nǝ wo, sigbǝ wo wɔ nǝ ɛ nǝ Mawunyɔ a lǝ àfi ɖǝ wo a. Ǝnu
hunna kǝ wo lǝ wɔ a la na i wo a crɔn woɖekiwo.

17 Ifia a, nɔvinyǝ vǝvǝ wo, ŋ nu ǝnyɔ hunna wo ɖɛ nǝ mi vɔ; yeidɔ
a, mi hǝn aye, nǝ mi ŋ́ kaa gbǝ miaɖɛkiwo ɖɛ, nǝ amǝ kǝ ŋ́ bu nǝ
Mawu a, wo nu wɔwɔ d'agɔ na dɔn mi bu o. Nǝ mi ŋ́ ka cɔ toho sǝnŋu
sǝnŋu kǝ mi lǝ lǝ xɔs̀ǝ mǝ a bu o 18Vɔ̀ a, mía Xotɔ Yesu Kriso mía
xɔg̀antɔ ye fǝnu kidǝ ye dǝsi dǝsi na lǝ cin lǝ mia mǝ. Kàfu kafu na
nyi yetɔ co ifia kǝkǝ sǝ yi mavɔ. Ami !

* 3:10 Wema xoxo buwo nu bǝ: Anyigban kidǝ ǝnu kǝ lǝji awo la fyɔ.

